
Broj: 08-02-07/2-14-4853-23/19          

Dana: 31.10.2019.godine

Na osnovu člana 69. stav (2) tačka d), u vezi sa članom 72. stav (3) tačka a) Zakona o javnim nabavkama ("Službeni glasnik BiH", broj: 39/14), na Preporuku Komisije za nabavke iz Izvještaja broj: 08-02-07/2-14-4853-20/19 od 30.10.2019.godine o ocjeni ponuda nakon dostavljanja dokumentacije prema Odluci o izboru najpovoljnijeg ponuđača broj: 08-02-07/2-14-4853-17/19 od 22.10.2019.godine, u postupku javne nabavke "LOT 7: Nabavka radova na rekonstrukciji lifta u MUP-a – sjedište", ministar Ministarstva unutrašnjih poslova Zeničko-dobojskog kantona, d o n o s i: 

O D L U K U

o poništenju postupka javne nabavke

Član 1.

I      PONIŠTAVA SE U CJELOSTI  Odluka broj: 08-02-07/2-14-4853-17/19 od 22.10.2019.godine, o ponuđača "EURO-PROST" d.o.o. Gračanica kao najpovoljnijeg ponuđača u postupku javne nabavke pod nazivom "LOT 7: Nabavka radova na rekonstrukciji lifta u MUP-a – sjedište".

II     PONIŠTAVA SE postupak javne nabavke za "LOT 7: Nabavka radova na rekonstrukciji lifta u MUP-a – sjedište", iz razloga što nijedna od primljenih ponuda nije prihvatljiva - član 69. stav (2) tačka d) Zakona o javnim nabavkama.
Član 2.

Za izvršenje ove Odluke zadužuje se i ovlašćuje Sektor za podršku.
Član 3.

Ova Odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.
O b r a z l o ž e nj e

Postupak javne nabavke pokrenut je Odlukom o pokretanju postupka javne nabavke broj: 08-02-07/2-14-2-4853/19 od 19.09.2019.godine.

Javna nabavka provedena je putem otvorenog postupka javne nabavke.

Procijenjena vrijednost nabavke za LOT 7 je 46.042,74 KM bez PDV-a.
Obavještenje o nabavci broj: 488-1-3-56-3-48/19, poslano je na objavu dana 19.09.2019.godine u 12,43 h, a sažetak istog je dana 27.09.2019.godine objavljen u "Sl.glasniku BiH", broj 65.

Komisija za javnu nabavku imenovana je Odlukom broj: 08-02-07/2-14-2-4853-2/19 od 20.09.2019. godine.

Komisija za javnu nabavku sačinila je Zapisnik o prijemu ponuda broj: 08-02-07/2-14-2-4853-3/19 od 10.10.2019.godine, Zapisnik sa otvaranja ponuda broj: 08-02-07/2-14-2-4853-3/19 od 10.10.2019.godine i Zapisnik o pregledu i ocjeni ponuda broj: 08-02-07/2-14-2-4853-4/19 od 21.10.2019.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute Zapisnike, iz kojih je utvrđeno sljedeće:

- da su se do roka određenog za dostavljanje ponuda, 3 (tri) ponuđača prijavila na predmetno javno nadmetanje, i to ponuđači "EURO-PROST" d.o.o. Gračanica,  "KRISTAL" d.o.o. Živinice i "FIDGES-UPRAVITELJ" d.o.o. Sarajevo.

- da ponuda ponuđača "EURO-PROST" d.o.o. Gračanica, ispunjava sve zahtjeve ugovornog organa u formalno-pravnom, ekonomskom i tehničkom smislu, tj. da je ista za ugovorni organ prihvatljiva, dok ponude ponuđača "KRISTAL" d.o.o. Živinice i "FIDGES-UPRAVITELJ" d.o.o. Sarajevo nisu prihvatljive, iz slijedećih razloga:
1. KRISTAL D.O.O. ŽIVINICE nije kvalifikovan iz razloga što nije parafirana prva stranica Aneksa III, što je u suprotnosti sa tačkom 28. tenderske dokumentacije u kojoj je navedeno da su ponuđači dužni, između ostalog, parafirati sve listove nacrta ugovora. Navedeni ponuđač u pogledu lota 7 nije dostavio urednu ponudu iz razloga što nije popunio obrazac za ponudu - Aneks I sa izjavom ponuđača, Obrazac za cijenu ponude nije pravilno popunjen, nije dostavio Nacrt ugovora- Aneks III, nije dostavio izjavu o garantnom roku za izvedene radove, nije dostavio izjavu za rok izvođenja radova. Takođe, dostavljeni spisak ugovora i potvrde o uspješnoj realizaciji se ne odnose na izvršene radove na ugradnju lifta. Pored navedenog pomenuti ponuđač nije dostavio ponude za  lotove na koje se prijavio na način utvrđen tačkom 16. tenderske dokumentacije.

2. FIDGES-UPRAVITELJ D.O.O. SARAJEVO nije kvalifikovan iz razloga što u Aneksu II, cijena nije upisana slovima, što je u suprotnosti sa tačkom 19. tenderske dokumentacije, kojom je utvrđeno da se cijena ponude piše brojevima i slovima. Pored navedenog, pomenuti ponuđač je dostavio kopiju aktuelnog izvoda iz sudskog registra od 12.09.2019.godine, čije stranice nisu ovjerene niti je na štambilju organa koji je izvršio ovjeru posljednje stranice navedenog izvoda konstatovano od koliko stranica se izvod sastoji. Također, ponuđač nije dostavio spisak izvršenih ugovora, tražen tačkom 13.1.1. tenderske dokumentacije, kojom je utvrđeno da je ponuđač dužan dostaviti spisak ugovora o izvršenim radovima na ugradnji lifta tokom posljednje dvije godine (2017.godina i 2018.godina). 

Slijedom navedenog utvrđeno je slijedeće:

LOT 7

	Naziv ponuđača
	Konačna cijena ponude u KM bez PDV-a 
	Preferencijalni tretman
	Cijena ponude u KM bez PDV-a sa preferencijalnim tretmanom
	Rang

	EURO-PROST D.O.O. GRAČANICA
	46.005,50 KM
	Da
	43.705,23 KM
	1


U postupku donošenja ove Odluke, posebno su cijenjene činjenice da je Komisija pravilno i potpuno izvršila ocjenu kvalifikovanosti ponuđača, te ocjenu pristiglih ponuda, u skladu sa kriterijem za dodjelu ugovora "najniža cijena".
Naime, u postupku je ocijenjeno da je Komisija u svemu pravilno postupila, te da je izbor najpovoljnijeg ponuđača izvršen u skladu sa Zakonom o javnim nabavkama, i predmetnom tenderskom dokumentacijom.

Slijedom navedenog, ponuđač "EURO-PROST" d.o.o. Gračanica odabran je na osnovu ponuđene cijene u iznosu od 46.005,50 KM bez PDV-a.

Odlukom o izboru najpovoljnijeg ponuđača broj: 08-02-07/2-14-4853-17/19 od 22.10.2019.godine, odabrani ponuđač "EURO-PROST" d.o.o. Gračanica pozvan je da u roku od 5 dana od dana prijema Odluke dostavi orginale ili ovjerene kopije dokumentacije iz člana 45. Zakona o javnim nabavkama ("Službeni glasnik BiH" broj 39/14), a sve u skladu sa tačkom 12. tenderske dokumentacije. Odluka o izboru broj: 08-02-07/2-14-4853-17/19 od 22.10.2019.godine poslana je ponuđaču "EURO-PROST" d.o.o. Gračanica dana 24.10.2019.godine putem maila. 

Postupajući po navedenom traženju ponuđač "EURO-PROST" d.o.o. Gračanica je dana 29.10.2019.godine dostavio dopis na osnovu kojeg je utvrđeno da ponuđač nije postupio po traženom iz Odluke o izboru nego je zatražio da se dokumenti koje je dostavio kao ovjerene kopije u sklopu ponude uvaže kao validni. 

S tim u vezi, Komisija je izvršila uvid u ponudu "EURO-PROST" d.o.o. Gračanica, zaprimljenu pod brojem 08-02-07/2-14-2-5347/19 i utvrdila da su na stranicama od 15. do 18. dostavljene ovjerene fotokopije dokumentacije kako slijedi: 

- uvjerenje Općinskog suda u Tuzli broj: 32-0-Su- 2-19-002311 od 25.09.2019.godine,

- uvjerenje Općinskog suda u Tuzli broj: 32-0-Su- 2-19-002312 od 25.09.2019.godine,

- uvjerenje Porezne uprave FBiH, Porezna ispostava Gračanica broj:13-3/3-15-5-18208/19 od 26.09.2019.godine,

- uvjerenje Uprave za indirektno oporezivanje BiH, Regionalni centar Tuzla broj: 02/6/IV-16-11-81-6147-1/19 od 26.09.2019.godine.

Imajući u vidu navedeno, utvrđeno je da pomenuti ponuđač nije postupio u skladu sa tačkom 12. tenderske dokumentacije, budući da nije dostavio uvjerenje Suda BiH da mu nije izrečena pravosnažna presuda za krivična djela organizovanog kriminala, korupciju, prevaru i pranje novca. 

S tim u vezi, utvrđeno je da ponuđač nije postupio po Odluci o izboru najpovoljnijeg ponuđača u pogledu dostavljanja potrebne dokumentacije. 

Ugovorni organ nije bio u mogućnosti da u skladu sa članom 72. stav (3) tačka a), prijedlog ugovora dostavi ponuđaču čija je ponuda po rang-listi odmah nakon ponude najuspješnijeg ponuđača, obzirom da je ponuđač "EURO-PROST" d.o.o. Gračanica u predmetnom postupku bio jedini kvalifikovani ponuđač, te je s tim u vezi primjenom člana 69. stav (2) tačka d), odlučeno kao u dispozitivu ove Odluke.
PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci, i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o izboru najpovoljnijeg ponuđača. Žalba se izjavljuje Uredu za razmatranje žalbi Bosne i Hercegovine, putem ugovornog organa, u pisanoj formi, direktno, elektronskim putem ili preporučenom poštanskom pošiljkom. Žalba se podnosi u najmanje 3 (tri) primjerka.

DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                               M I N I S T A R

                                                                                                                                  Dario Pekić

